Տեղեկանք
Աուդիտի, որակի հսկողության, դիտարկման առաջադրանքների և հարակից ծառայությունների միջազգային ստանդարտներում 2010-2018թթ. կատարված փոփոխությունների վերաբերյալ

Հայտնում ենք, որ ներկայումս ՀՀ-ում հրապարակված աուդիտի, որակի հսկողության, դիտարկման և հարակից ծառայությունների միջազգային ստանդարտներում տեղի են ունեցել մի շարք փոփոխություններ, որոնցով էլ պայմանավորված է ՀՀ կառավարության 2011 թվականի դեկտեմբերի 29-ի N 1931-Ն որոշման մեջ առաջարկվող փոփոխությունը: Հաշվի առնելով այն հանգամանքը, որ ստանդարտներում տեղի են ունեցել մի շարք էական փոփոխություններ (ավելացել կամ հանվել են պարագրաֆներ և, հետևաբար, փոփոխվել է պարագրաֆների համարակալումը), բոլոր ստանդարտներում առկա են փոփոխություններ` առնվազն պայմանավորված վերանայված պարագրաֆներին կատարված հղումների փոփոխության անհրաժեշտությամբ: Ըստ էության փոփոխությունները կարելի է խմբավորել 3 տեսակի՝ 
1. Բովանդակային փոփոխություններ.
2. Ամբողջությամբ վերանայված ստանդարտներ.
3. Տեխնիկական կամ խմբագրական փոփոխություններ:
Վերը նշված փոփոխությունները մանրամասն ներկայացված են փաթեթին կից ներկայացված խտացված ֆայլում` track change ռեժիմով:
Ստորև ամփոփ ներկայացված են բովանդակային բնույթի փոփոխությունների մի մասը, որոնք էական նշանակություն ունեն.

ԱՄՍ 200 Անկախ աուդիտորի ընդհանուր նպատակները և աուդիտի իրականացումը՝ համաձայն աուդիտի միջազգային ստանդարտների
· 13-րդ պարագրաֆի զ) կետում ավելացվել է պարբերություն, որով լրացուցիչ նկարագրվում է «բացահայտումներ» հասկացությունը: Մասնավորապես սահմանվում է, որ Բացահայտումները բաղկացած են բացատրական կամ նկարագրական տեղեկություններից, որոնք, պահանջված, ուղղակիորեն կամ այլ կերպ թույլատրված են ֆինանսական հաշվետվողականության կիրառելի հիմունքներով՝ ներկայացված ֆինանսական հաշվետվությունների դիմերեսին կամ ծանոթագրություններում կամ դրանցում` հղումների տեսքով.
· «Կիրառումը և այլ բացատրական նյութեր» բաժնի «Սահմանումներ» մասում ավելացել են Ա14 և Ա15 երկու նոր պարագրաֆներ, որոնք ներկայացնում են ֆինանսական հաշվետվողականության կիրառելի հիմունքներով պահանջվող բացատրական կամ նկարագրական տեղեկատվությունը ֆինանսական հաշվետվություններում ներառելու, ինչպես նաև համապատասխան հղումներ կատարելու կարգը:

ԱՄՍ 210 Աուդիտորական առաջադրանքի պայմանների համաձայնեցումը
· Ստանդարտի Հավելված 1-ով ներկաայցված Աուդիտորական նամակ-պարտավորագրի օրինակում ճշգրտվել են ֆինանսական հաշվետվությունների անվանումները, ինչպես նաև ավելացվել է նոր պարբերություն, որը նկարագրում է աուդիտի իրականացման նպատակը.
· Աուդիտորական նամակ-պարտավորագրի օրինակում ավելացվել են աուդիտորի պարտականություններ` կապված էական խեղաթյուրման ռիսկերի հայտնաբերման և գնահատման, ներքին հսկողության միջավայրի վերաբերյալ պատկերացում ձեռք բերելու, անընդհատության և ֆինանսական հաշվետվությունների ճշմարիտ ներկայացման հետ
· Աուդիտորական նամակ-պարտավորագրի օրինակում կատարվել է փոփոխության կապված աուդիտորական եզրակացության մեջ «այլ տեղեկատվության» ներկայացման հետ:

ԱՄՍ 220 Ֆինանսական հաշվետվությունների աուդիտի որակի հսկողություն
· 7-րդ պարագրաֆի դ) կետում ավելացել է պարբերություն, որը մանրամասնում է «Առաջադրանքի թիմ» հասկացությունը` հղում կատարելով «Ներքին աուդիտորների աշխատանքի օգտագործումը» ԱՄՍ 610-ին.
· «Կիրառումը և այլ բացատրական նյութեր» բաժնում ավելացել է Ա9 պարագրաֆ, որը նկարագրում է դեպքը, երբ աուդիտորը, մինչև առաջադրանքն ընդունելը, նախորդ աուդիտորից կարող է պահանջել տրամադրելու ցանկացած փաստի կամ հանգամանքի վերաբերյալ տեղեկատվություն, որին, նախորդ աուդիտորի դատողությամբ, աուդիտորը պետք է տեղյակ լինի, մինչև առաջադրանքի ընդունման վերաբերյալ որոշում կայացնելը.
·  «Կիրառումը և այլ բացատրական նյութեր» բաժնում ավելացել է Ա29 պարագրաֆը, որը ներկայացվում է, թե ԱՄՍ 701-ի կիրառության ժամանակ, աուդիտորական եզրակացությունը պատրաստելիս առաջադրանքի թիմի կողմից կատարված եզրահանգումները ինչ բաղադրիչներ պետք է  ներառեն:
 
ԱՄՍ 230 Աուդիտի փաստաթղթավորումը
· «Կիրառումը և այլ բացատրական նյութեր» բաժնի Ա10 պարագրաֆում ավելացել է կետ, որը մանրամասնում է ԱՄՍ 701-ի կիրառությունը մասնագիտական դատողության կիրառման փաստաթղթավորման համատեքստում.
· Հավելվածի «Աուդիտի փաստաթղթավորման հատուկ պահանջները այլ ԱՄՍ-ներում» մասում ավելացվել է ԱՄՍ 720-ը (Վերանայված), «Այլ տեղեկատվության հետ կապված աուդիտորի պատասխանատվությունը»:

ԱՄՍ 240 Ֆինանսական հաշվետվությունների աուդիտի ընթացքում խարդախության հետ կապված աուդիտորի պատասխանատվությունը
· Ավելացել է 9-րդ պարագրաֆ, որը ներկայացնում է աուդիտորի լրացուցիչ պարտականությունները կապված կազմակերպության կողմից օրենքի և այլ իրավական ակտերի պահանջներին անհամապատասխանության հետ.
· [bookmark: _Ref35888094][bookmark: _Ref39627029]42-րդ պարագրաֆում, որը վերաբերում է հայտնաբերած կասկածները ղեկավարությանը ներկայացնելուն, ավելացել է պահանջ առ այն, որ կառավարման օղակներում գտնվող անձանց հետ հայտնաբերված կասկածների հաղորդակցումը պարտադիր է, բացառությամբ, եթե հաղորդակցումն արգելված է օրենքով կամ այլ իրավական ակտերով.
·  44-րդ պարագրաֆը, որը վերաբերում է կազմակերպությունից դուրս համապատասխան մարմիններին հայտնաբերված խարդախության դեպքերի մասին տեղեկացմանը, ամբողջությամբ վերաշարադրվել է.
· «Կիրառումը և այլ բացատրական նյութեր» բաժնում ավելացել է նոր Ա6 պարագրաֆ` «Պատասխանատվությունը խարդախության կանխման և հայտնաբերման համար» անվանմամբ.
· «Կիրառումը և այլ բացատրական նյութեր» բաժնում ավելացել է Ա61 պարագրաֆ առ այն, որ օրենքը կամ այլ իրավական ակտերը կարող են սահմանափակել աուդիտորի կողմից որոշ հարցերի հաղորդակցումը ղեկավարությանը և կառավարման օղակներում գտնվող անձանց հետ.
· «Կիրառումը և այլ բացատրական նյութեր» բաժնից հանվել են Ա65 և Ա66 պարագրաֆները, ինչպես նաև ավելացել են  Ա67 և  Ա68 պարագրաֆները առ այն, որ ԱՄՍ 250-ը (Վերանայված)  հետագա ուղեցույց է տրամադրում կապված աուդիտորի որոշման հետ, թե արդյոք օրենքների կամ այլ իրավական ակտերի պահանջներին հայտնաբերված կամ ենթադրվող անհամապատասխանության տեղեկացումը կազմակերպությունից դուրս գտնվող համապատասխան իրավասու մարմնին պարտադիր է կամ տվյալ հանգամանքներում նպատակահարմար է, ներառյալ՝ աուդիտորի կողմից գաղտնիության պահպանման պարտականության դիտարկումը:

ԱՄՍ 250 Ֆինանսական հաշվետվությունների աուդիտի ընթացքում օրենքների և այլ իրավական ակտերի պահանջների ուսումնասիրումը

· Ավելացել է 9-րդ պարագրաֆ` կապված աուդիտորի լրացուցիչ պարտականությունների հետ, որոնք առնչվում են կազմակերպության կողմից օրենքի և այլ իրավական ակտերի պահանջներին անհամապատասխանությանը, որոնք կարող են տարբերվել կամ դուրս լինել սույն ԱՄՍ-ով նախատեսված պարտականությունների շրջանակներից.
·  «Կիրառումը և այլ բացատրական նյութեր» բաժնում ավելացել է Ա6 պարագրաֆ` «Օրենքների և այլ իրավական ակտերի դասերը» անվանմամբ, որը ներկայացնում է օրենքների և այլ իրավական ակտերի օրինակները, որոնք կարող են ընդգրկված լինել կազմակերպության գործունեության շրջանակում.
· «Կիրառումը և այլ բացատրական նյութեր» բաժնում ավելացել է Ա8 պարագրաֆ` «Օրենքով, այլ իրավական ակտերով կամ էթիկայի համապատասխան պահանջներով սահմանված լրացուցիչ պարտականություններ» անվանմամբ.
· «Կիրառումը և այլ բացատրական նյութեր» բաժնում ավելացել են Ա9 և Ա10 պարագրաֆները, որոնք ուղեցույց են տրամադրում վերը նշված ԱՄՍ-ով նախատեսված սահմանումների վերաբերյալ.
·  «Կիրառումը և այլ բացատրական նյութեր» բաժնում ավելացել են Ա24 և Ա25 պարագրաֆները, որոնք կապված են հայտնաբերված կամ կասկածվող անհամապատասխանության դեպքերի հնարավոր ազդեցության գնահատման հետ.
· «Կիրառումը և այլ բացատրական նյութեր» բաժնում ավելացել են Ա26 և Ա27 պարագրաֆները, որոնք կապված են աուդիտորական եզրակացության վրա հայտնաբերված կամ ենթադրվող անհամապատասխանության հնարավոր ազդեցությունների հետ, ինչպես նաև  ավելացել են կազմակերպությունից դուրս գտնվող համապատասխան իրավասու մարմիններին հայտնաբերված կամ ենթադրվող անհամապատասխանության մասին տեղեկացման հետ կապված Ա28-Ա33 պարագրաֆները.
·  «Կիրառումը և այլ բացատրական նյութեր» բաժնում ավելացել է Ա36 պարագրաֆ` կապված լրացուցիչ փաստաթղթավորման պահանջների հետ:

ԱՄՍ 300 Ֆինանսական հաշվետվությունների աուդիտի պլանավորումը 
· «Կիրառումը և այլ բացատրական նյութեր» բաժնում ավելացել են Ա13 և Ա14 պարագրաֆները, որոնք առնչվում են ռիսկերի գնահատման պլանավորված ընթացակարգերի բնույթի, ժամկետների և ծավալների որոշմանը, ինչպես նաև աուդիտի ընթացքում բացահայտումների նախնական դիտարկումներին.
·  Հավելվածի «Աուդիտորական առաջադրանքի առանձնահատկությունները» պարագրաֆում վերաձևակերպվել է մեկ կետ, որը ներկայացնում է ներքին աուդիտորի կատարած աշխատանքի օգտագործումը.
· Հավելվածի «Կարևոր հանգամանքներ, առաջադրանքի նախնական գործողություններ և այլ առաջադրանքներում ձեռք բերված գիտելիքներ» պարագրաֆի երկու կետերում ավելացվել են պարբերություններ առավել մանրամասնելով այն հանգամանքները, որոնք կարևոր են աուդիտորի նախնական գործողությունների ժամանակ։

ԱՄՍ 315 (Վերանայված) Էական խեղաթյուրումների ռիսկերի հայտնաբերումն ու գնահատումը՝ կազմակերպության և դրա միջավայրի վերաբերյալ պատկերացումների միջոցով
· 18-րդ պարագրաֆում ավելացել է պարբերություն, որը վերաբերում է ֆինանսական հաշվետվականությանն առնչվող տեղեկատվական համակարգերին.
· «Կիրառումը և այլ բացատրական նյութեր» բաժնի Ա6 պարագրաֆում ավելացել է պարբերություն առ այն, որ տեղեկատվությունն աուդիտորի կողմից կարող է ձեռք բերվել նաև ներքին աուդիտի ծառայությանը, եթե կազմակերպությունն ունի այդպիսի ծառայություն, և կազմակերպության այլ անձնակազմին ուղղված հարցումների միջոցով
· «Կիրառումը և այլ բացատրական նյութեր» բաժնում ավելացել են Ա8-Ա13 թվով 5 նոր պարագրաֆներ, որոնք վերաբերում են ներքին աուդիտի ծառայության հարցումներին և հանրային հատվածի կազմակերպությունների համար հատուկ նկատառումներին.
·  «Կիրառումը և այլ բացատրական նյութեր» բաժնում ավելացել է Ա22 պարագրաֆ, որը  ներկայացնում է աուդիտ իրականացման ընթացքում առաջադրանքի թիմի միջև քննարկման ենթակա հարցերի օրինակներ.
· «Կիրառումը և այլ բացատրական նյութեր» բաժնում ավելացել է Ա80 պարագրաֆ, որը վերաբերում է  ղեկավարության տվյալ աուդիտին առնչվող ներքին հսկողության հայտնաբերված թերությունների վերաբերյալ ներքին աուդիտի ծառայության բացահայտումներին ու առաջարկություններին արձագանքին.
· «Կիրառումը և այլ բացատրական նյութեր» բաժնում ավելացել են Ա91-Ա92 պարագրաֆները, որոնք կապված են  ֆինանսական հաշվետվականությանն առնչվող տեղեկատվական համակարգի մասին պատկերացում կազմելու ընթացակարգերի հետ
· «Կիրառումը և այլ բացատրական նյութեր» բաժնում ավելացել են նաև Ա113-Ա120 պարագրաֆները, որոնք ներկայացնում են կազմակերպության ներքին աուդիտի ծառայության նպատակները և գործառույթների շրջանակը, պարտականությունների բնույթն ու կազմակերպություններում ներքին աուդիտի կարգավիճակն, ինչպես նաև ներքին աուդիտի ծառայության գործունեությունը տարբերություններն այլ մոնիթորինգային բնույթի հսկողության տարրերից.
· «Կիրառումը և այլ բացատրական նյութեր» բաժնում ավելացել է Ա130 պարագրաֆը, որը վերաբերում է այլ բացահայտումների վերաբերյալ հավաստումներին.
· «Կիրառումը և այլ բացատրական նյութեր» բաժնում ավելացել են Ա134-Ա136 պարագրաֆները, որոնք ներկայացնում են էական խեղաթյուրումների ռիսկերի հայտնաբերման գործընթացը և համեմատաբար փոքր կազմակերպությունների համար հատուկ նկատառումները:

ԱՄՍ 320 Էականությունը աուդիտի պլանավորման և իրականացման գործընթացում 
· 6-րդ պարագրաֆում ավելացել է պարբերություն, առ այն, որ բացահայտումներում հնարավոր խեղաթյուրումների բնույթի վերաբերյալ դիտարկումները տեղին են էական խեղաթյուրումների ռիսկերին ուղղված աուդիտորական ընթացակարգերի մշակման համար.
·  «Կիրառումը և այլ բացատրական նյութեր» բաժնում ավելացել է Ա2 պարագրաֆ` «Էականությունը աուդիտի համատեքստում» անվանումով, որը նկարագրում է էականության որոշման հետ կապված մի շարք հանգամանքներ` շեշտելով մասնագիտական դատողության կիրառման անհրաժեշտությունը:

ԱՄՍ 330 Աուդիտորի արձագանքը գնահատված ռիսկերին 
· «Կիրառումը և այլ բացատրական նյութեր» բաժնի Ա14 պարագրաֆում ավելացել է կետ, որի համաձայն աուդիտորը աուդիտորական ընթացակարգերի իրականացման ժամկետները պլանավորելիս պետք է հաշվի առնի նաև ֆինանսական հաշվետվությունների պատրաստման ժամկետները.
· «Կիրառումը և այլ բացատրական նյութեր» բաժնի Ա59 պարագրաֆը վերաձևակերպվել է հետևյալ կերպ` ֆինանսական հաշվետվությունների պատշաճ ներկայացման, դասավորվածության և բովանդակության գնահատումը ներառում է, օրինակ՝ օգտագործված տերմինաբանության դիտարկումը, ինչպես պահանջվում է ֆինանսական հաշվետվողականության կիրառելի հիմունքներով, ներկայացված մանրամասնության աստիճանը, գումարների խմբավորումն ու առանձնացումը և նշված գումարները հաշվառելու հիմքերը:

ԱՄՍ 450 Աուդիտի ընթացքում հայտնաբերված խեղաթյուրումների գնահատումը
·  «Կիրառումը և այլ բացատրական նյութեր» բաժնի Ա1 պարագրաֆում ավելացել են ե) և զ) կետերը, որոնք մանրամասնում են թե երբ կարող են առաջանալ խեղաթյուրումները.
· «Կիրառումը և այլ բացատրական նյութեր» բաժնի Ա2 պարագրաֆն ամբողջությամբ խմբագրվել է.
· «Կիրառումը և այլ բացատրական նյութեր» բաժնում ավելացել են Ա3-Ա5 պարագրաֆները՝ անհատական հաշվետվություններում խեղաթյուրումների, բացահայտումներում խեղաթյուրումների և վերջիններիս կուտակումների վերաբերյալ.
·   «Կիրառումը և այլ բացատրական նյութեր» բաժնի Ա11 պարագրաֆում ավելացել է պարբերություն, որը օրինակի տեսքով նկարագրում է խեղաթյուրումների մասին հաղորդման ընթացակարգերը.
· «Կիրառումը և այլ բացատրական նյութեր» բաժնում ավելացել են Ա17 և Ա18 պարագրաֆները, որոնք վերաբերում են չուղղված խեղաթյուրումների ազդեցության գնահատմանը:

ԱՄՍ 510 Սկզբնական աուդիտորական առաջադրանքներ. սկզբնական մնացորդներ
· Հավելվածում էականորեն փոփոխվել են ձևափոխված կարծիքներ պարունակող աուդիտորական եզրակացությունների ցուցադրական օրինակները. ավելացել են և հանվել են մի շարք բաժիններ, պարագրաֆներ և պարբերություններ` կապված այլ ԱՄՍ-ներում կատարված փոփոխությունների հետ:

ԱՄՍ 560 Հետագա դեպքեր
· «Կիրառումը և այլ բացատրական նյութեր» բաժնում ավելացել է Ա11 պարագրաֆ` «Աուդիտորական եզրակացության ամսաթվից հետո ստացված այլ տեղեկատվության ազդեցությունները» անվանումով առ այն, որ չնայած աուդիտորական եզրակացության ամսաթվից հետո, սակայն մինչև ֆինանսական հաշվետվությունների հրապարակման ամսաթիվը, աուդիտորը ֆինանսական հաշվետվությունների հետ կապված այլ աուդիտորական ընթացակարգեր իրականացնելու պարտականություն չունի, ԱՄՍ 720-ը (Վերանայված) պահանջներ և ուղեցույց է պարունակում՝ կապված աուդիտորական եզրակացության ամսաթվից հետո ստացված այլ տեղեկատվության հետ, որը կարող է ներառել աուդիտորական եզրակացության ամսաթվից հետո, սակայն մինչև ֆինանսական հաշվետվությունների հրապարակման ամսաթիվը ստացված այլ տեղեկատվությունը:
· «Կիրառումը և այլ բացատրական նյութեր» բաժնում ավելացել է Ա18 պարագրաֆ` «Ֆինանսական հաշվետվությունների հրապարակումից հետո ստացված այլ տեղեկատվության ազդեցությունները» անվանումով, որը մանրամասնում է աուդիտորի պարտականությունները` կապված աուդիտորական եզրակացության ամսաթվից հետո ստացված այլ տեղեկատվությունների հետ:

ԱՄՍ 580 Գրավոր հավաստումներ
· Հավելված 1-ի «Գրավոր հավաստումների մասին պահանջներ պարունակող ԱՄՍ-ների ցանկը» բաժնում ավելացել է «ԱՄՍ 720 (Վերանայված), «Այլ տեղեկատվության հետ կապված աուդիտորի պատասխանատվությունը», պարագրաֆ 13(գ)» կետը.
· Հավելված 2-ի «Հավաստումների գրության օրինակ» բաժնի «Տրամադրված տեղեկատվությունը» պարագրաֆում ավելացել է «Եթե աուդիտորը «Աուդիտորական առաջադրանքի պայմանների համաձայնեցումը» ԱՄՍ 210-ի համաձայն աուդիտորական նամակ-պարտավորագրում ներառել է ղեկավարության պարտականություններին առնչվող այլ հարցեր, ապա խորհուրդ կարող է տրվել այդ հարցերը ներառել ղեկավարության կամ կառավարման օղակներում գտնվող անձանց գրավոր հավաստումներում:» հղումը:

ԱՄՍ 600 Հատուկ նկատառումներ. խմբի ֆինանսական հաշվետվությունների աուդիտ (ներառյալ բաղադրիչի աուդիտորների աշխատանքը)
·  Հավելված 1-ի անկախ աուդիտորական եզրակացության ցուցադրական օրինակը, երբ խմբի առաջադրանքի թիմը խմբի աուդիտորի կարծիքի հիմնավորման համար ի վիճակի չէ ձեռք բերել բավարար քանակի համապատասխան աուդիտորական ապացույցներ» ամբողջությամբ փոփոխվել է. ավելացել են և հանվել են մի շարք բաժիններ, պարագրաֆներ և պարբերություններ` կապված այլ ԱՄՍ-ներում կատարված փոփոխությունների հետ.
· Հավելված 2-ի «Հարցերի օրինակներ, որոնց վերաբերյալ Խմբի առաջադրանքի թիմը ձեռք է բերում պատկերացումներ» բաժնի 2-րդ պարագրաֆում ավելացել է «թե արդյոք ներքին աուդիտի ծառայության կազմակերպչական կարգավիճակը և համապատասխան քաղաքականությունն ու ընթացակարգերը պատշաճ կերպով ապահովում են ներքին աուդիտորների օբյեկտիվությունը, ներքին աուդիտի ծառայության կոմպետենտության մակարդակը, և թե արդյոք ծառայությունը կիրառում է համակարգային և կանոնակարգված մոտեցում այն ոլորտներում, որոնց պարագայում խմբի առաջադրանքի թիմը մտադիր է օգտագործել ծառայության աշխատանքը» պարբերությունը.
· Հավելված 5-ի «Խմբի առաջադրանքի թիմի հանձնարարագրում ներառված պարտադիր և լրացուցիչ հարցեր» բաժնում ավելացել է «օրինակ՝ երբ օրենքով կամ այլ իրավական ակտերով խմբի աուդիտորին արգելվում է ներքին աուդիտորների կողմից ուղղակի օժանդակություն ստանալ, խմբի աուդիտորը պետք է դիտարկի՝ արդյոք արգելքը տարածվում է նաև բաղադրիչների աուդիտորների վրա և, եթե այդպես է, քննարկի այս հարցը բաղադրիչի աուդիտորների հետ» պարբերությունը: 

ԱՄՍ 610 Ներքին աուդիտորների աշխատանքի օգտագործումը
Վերը նշված ստանդարտը, որը սահմանում է արտաքին աուդիտորի պարտականությունները ներքին աուդիտորների աշխատանքն օգտագործելու դեպքում, ամբողջությամբ փոփոխվել է: Մասնավորապես նշված ստանդարտի նպատակը հետևյալն է. երբ կազմակերպությունն ունի ներքին աուդիտի ծառայություն և արտաքին աուդիտորն ակնկալում է օգտագործել այդ ծառայության աշխատանքը՝ ուղղակիորեն արտաքին աուդիտորի կողմից իրականացվելիք աուդիտորական ընթացակարգերի բնույթը կամ ժամկետները ձևափոխելու, կամ դրանց ծավալները կրճատելու նպատակով, կամ ակնկալում է ներքին աուդիտորներից ուղղակի օժանդակություն ստանալ, արտաքին աուդիտորի նպատակներն են`
ա)	որոշել` հնարավոր է արդյոք օգտագործել ներքին աուդիտի ծառայության աշխատանքը կամ ներքին աուդիտորների կողմից ստանալ ուղղակի օժանդակություն, և եթե հնարավոր է, ապա որ ոլորտներում և ինչ ծավալով,
և այդ որոշումը կայացնելուց հետո՝
բ)	ներքին աուդիտի ծառայության աշխատանքն օգտագործելու դեպ¬քում որոշել` արդյոք այդ աշխատանքը համապատասխանում է աուդիտի նպատակներին, և
գ)	ներքին աուդիտորների կողմից ուղղակի օժանդակություն ստանալու դեպ¬քում` պատշաճ կերպով իրականացնել նրանց աշխատանքի ուղղորդումը, ղեկավարումն ու վերանայումը։

ԱՄՍ 710 Համադրելի տեղեկատվություն. համապատասխան թվային տվյալներ և համադրելի ֆինանսական հաշվետվություններ
· «Կիրառումը և այլ բացատրական նյութեր» բաժնում ավելացել է Ա8 պարագրաֆ` «Նախորդ ժամանակաշրջանի ֆինանսական հաշվետվություններն աուդիտի չեն ենթարկվել» անվանումով, որը ներկայացնում է աուդիտորի կողմից իրականացման ենթակա ընթացակարգերը, երբ աուդիտի ենթարկվող կազմակերպության ֆինանսական հաշվետվությունները նախորդ ժամանակաշրջանում աուդիտի չեն ենթարկվել.
· «Կիրառումը և այլ բացատրական նյութեր» բաժնում ավելացել է Ա13 պարագրաֆ, որը վերաբերում է այն դեպքին երբ աուդիտորն անկարող է սկզբնական մնացորդների հետ կապված ձեռք բերել բավարար քանակի համապատասխան աուդիտորական ապացույցներ.
· Հավելվածում ներկայացված անկախ աուդիտորական եզրակացության ցուցադրական օրինակներն ամբողջությամբ փոփոխվել են. ավելացել են և հանվել են մի շարք բաժիններ, պարագրաֆներ և պարբերություններ` կապված այլ ԱՄՍ-ներում կատարված փոփոխությունների հետ:

ԱՄՍ 720 (Վերանայված) Այլ տեղեկատվության հետ կապված աուդիտորի պատասխանատվությունը
Նշված ստանդարտը, որն անդրադառնում է աուդիտորի պատասխանատվությանը՝ կապված այլ տեղեկատվության հետ, որը կազմակերպության տարեկան հաշվետվությունում ներառված ֆինանսական կամ ոչ ֆինանսական տեղեկատվությունն է, լիովին փոփոխվել է: Ստանդարտում մի շարք նոր բաժիններ և պարագրաֆններ են ավելացել: Ավելացել են նաև նոր հավելվածներ և ցուցադրական օրինակներ:  

ԱՄՍ 800 (Վերանայված) Հատուկ նկատառումներ. հատուկ նպատակի հիմունքների համաձայն պատրաստված ֆինանսական հաշվետվությունների աուդիտ
· «Կիրառումը և այլ բացատրական նյութեր» բաժնի Ա4 պարագրաֆում ավելացել է «Բացահայտումները բաղկացած են բացատրական կամ նկարագրական տեղեկություններից, որոնք, պահանջված, ուղղակիորեն կամ այլ կերպ թույլատրված են ֆինանսական հաշվետվողականության կիրառելի հիմունքներով՝ ներկայացված ֆինանսական հաշվետվությունների դիմերեսին կամ ծանոթագրություններում կամ դրանցում` հղումների տեսքով» պարբերությունը.
· «Կիրառումը և այլ բացատրական նյութեր» բաժնի Ա12 պարագրաֆն ամբողջությամբ վերաձևակերպվել է` նշելով, որ աուդիտորը պետք է որոշի, թե կազմակերպության կառավարման կառուցվածքում ում հետ պետք է հաղորդակցվել.
· «Կիրառումը և այլ բացատրական նյութեր» բաժնում ավելացել են Ա14-Ա19 պարագրաֆները, որոնք ներկայացնում են ԱՄՍ 700-ի (Վերանայված) կիրառումը հատուկ նպատակի ֆինանսական հաշվետվությունների վերաբերյալ եզրակացություն պատրաստելիս, մասնավորապես` անընդհատության, աուդիտի առանցքային հարցերի, այլ տեղեկատվության համատեքստում.
·  Հավելվածում ներկայացված հատուկ նպատակի ֆինանսական հաշվետվությունների վերաբերյալ անկախ աուդիտորական եզրակացության ցուցադրական օրինակներն ամբողջությամբ փոփոխվել են. ավելացել են և հանվել են մի շարք բաժիններ, պարագրաֆներ և պարբերություններ` կապված այլ ԱՄՍ-ներում կատարված փոփոխությունների հետ:

ԱՄՍ 805 (Վերանայված). Հատուկ նկատառումներ. առանձին ֆինանսական հաշվետվու-թյունների և ֆինանսական հաշվետվության առանձին տարրերի, հաշիվների կամ հոդվածների աուդիտ
·  «Կիրառումը և այլ բացատրական նյութեր» բաժնի Ա2 պարագրաֆում ավելացել է «Բացահայտումները բաղկացած են բացատրական կամ նկարագրական տեղեկություններից, որոնք, պահանջված, ուղղակիորեն կամ այլ կերպ թույլատրված են ֆինանսական հաշվետվողականության կիրառելի հիմունքներով՝ ներկայացված ֆինանսական հաշվետվությունների դիմերեսին կամ ծանոթագրություններում կամ դրանցում` հղումների տեսքով: Ինչպես նշված է 6(գ) պարագրաֆում, առանձին ֆինանսական հաշվետվությանը կամ ֆինանսական հաշվետվության առանձին տարրին հղումը ներառում է կից բացահայտումները» պարբերությունը.
· «Կիրառումը և այլ բացատրական նյութեր» բաժնում ավելացել է Ա11 պարագրաֆը առ այն, որ աուդիտորը կազմակերպության կառավարման կառուցվածքում պետք է որոշի համապատասխան անձին (անձանց), ում հետ պետք է հաղորդակցվել.
· «Կիրառումը և այլ բացատրական նյութեր» բաժնում ավելացել են Ա18-Ա26 պարագրաֆները, որոնք վերաբերում են ԱՄՍ 700-ի (Վերանայված) կիրառումը առանձին ֆինանսական հաշվետվության և ֆինանսական հաշվետվության առանձին տարրի վերաբերյալ եզրակացություն պատրաստելիս անընդհատության, աուդիտի առանցքային հարցերի, այլ տեղեկատվության հետ կապված հարցերին, ինչպես նաև կազմակերպության ֆինանսական հաշվետվությունների ամբողջական փաթեթի և առանձին ֆինանսական հաշվետվության կամ ֆինանսական հաշվետվության առանձին տարրի վերաբերյալ աուդիտորական եզրակացության պատրաստմանը.
· Հավելվածում ներկայացված առանձին ֆինանսական հաշվետվության և ֆինանսական հաշվետվության առանձին տարրի վերաբերյալ անկախ աուդիտորական եզրակացության ցուցադրական օրինակներն ամբողջությամբ փոփոխվել են. ավելացել են և հանվել են մի շարք բաժիններ, պարագրաֆներ և պարբերություններ` կապված այլ ԱՄՍ-ներում կատարված փոփոխությունների հետ:

ԱՄՍ 810 (Վերանայված) Ամփոփ ֆինանսական հաշվետվությունների վերաբերյալ եզրակացության պատրաստման առաջադրանքներ
·  Ավելացել են 14-րդ և 15-րդ պարագրաֆները` կապված ամփոփ ֆինանսական հաշվետվություններ պարունակող փաստաթղթերում տեղեկատվության հետ.
· 16-րդ պարագրաֆը վերաձևակերպվել է, և ավելացել են թվով 5 կետեր՝ աուդիտորական եզրակացության տարրերի վերաբերյալ.
· «Կիրառումը և այլ բացատրական նյութեր» բաժնում ավելացել են Ա11-Ա16 պարագրաֆները, որտեղ մանրամասն նկարագրված է ամփոփ ֆինանսական հաշվետվություններ պարունակող փաստաթղթերում  առկա տեղեկատվությունը.
· «Կիրառումը և այլ բացատրական նյութեր» բաժնում ավելացել են Ա21-Ա22 պարագրաֆները, որոնցով նկարագրվում է հղումը աուդիտի ենթարկված ֆինանսական հաշվետվությունների վերաբերյալ աուդիտորական եզրակացությանը.
· Հավելվածում ներկայացված ամփոփ ֆինանսական հաշվետվությունների վերաբերյալ անկախ աուդիտորական եզրակացության ցուցադրական օրինակներն ամբողջությամբ փոփոխվել են. ավելացել են և հանվել են մի շարք բաժիններ, պարագրաֆներ և պարբերություններ` կապված այլ ԱՄՍ-ներում կատարված փոփոխությունների հետ:

«Ֆինանսական հաշվետվությունների աուդիտ և դիտարկում, ինչպես նաև այլ հավաստիացման ու հարակից ծառայությունների առաջադրանքներ իրականացնող ընկերությունների որակի հսկողություն» որակի հսկողության միջազգային ստանդարտ (ՈՀՄՍ) 1
· 12-րդ պարագրաֆի զ) կետում ավելացել է «Թիմում չի կարող ընդգրկվել աուդիտորի արտաքին այն փորձագետը, որը ներգրավված է տվյալ ընկերության կամ ցանցային ընկերության կողմից: «Առաջադրանքի թիմ» հասկացությունը չի ներառում նաև պատվիրատուի ներքին աուդիտի ծառայության ներկայացուցիչներին, ովքեր ուղղակի օժանդակություն են ցուցաբերում աուդիտորական առաջադրանքին, երբ արտաքին աուդիտորը բավարարում է ԱՄՍ 610-ի (Վերանայված 2013) պահանջներին» պարբերությունը.
· «Կիրառումը և այլ բացատրական նյութեր» բաժնի Ա56 պարագրաֆում ավելացել է «օրենքով, այլ իրավական ակտերով կամ համապատասխան էթիկայի պահանջներով նախատեսված պարտականություններ» պարբերությունը:

[bookmark: _GoBack]Միաժամանակ հայտնում ենք, որ «Անցյալ ժամանակաշրջանների ֆինանսական հաշվետվությունների դիտարկման առաջադրանքներ» Դիտարկման Առաջադրանքների Միջազգային Ստանդարտ (ԴԱՄՍ) 2400-ը (Վերանայված), «Ֆինանսական տեղեկատվության վերաբերյալ համաձայնեցված ընթացակարգերի իրականացման առաջադրանքներ» Հարակից ծառայությունների միջազգային ստանդարտ (ՀԾՄՍ) 4400-ը և «Կոմպիլյացիայի առաջադրանքներ» Հարակից ծառայությունների միջազգային ստանդարտ (ՀԾՄՍ) 4410-ը ամբողջությամբ վերանայված ստանդարտներ են:

